
SO’O KU XAA NA TYINDEE MII YO. 

NA NDISO TYIÑU XI’IN YA VE’E TÁTAN IYO ÑUU KO’YO XI’IN ÑUU KUATYI, NI KA’AN TA’AN NA 
XI’IN YA VE’E KA’AN XA’A NA VALI KUNDA’VI IYO ÑUU KO’YO YA NANI FISANIM A.C., SAA TU 
YA VE’E KA’AN KUACHI XA’A NA NDA’VI TLACHINOLLAN.   
NDIKÚU NA YO’O KIXI NA NDÍXIKA  NA, ÑUU IKU ÑU’U, YA YOO KÚMI, TA SÀA NDÍKUISO NA 
TUTU NÚU NDUKU NA, NA NDUVII YA VE’E NU KUTÁTAN NA, YA KOO KA TÁTAN NU XA KU’VI 
NA. 
NA TYIÑU NDIKUISO TUTU YO’O, XINISO’O NA, TA VITIN KIXI NA KOTO NA MII YO ÑUU NU 
NDEE YO, YA YÓO UXA IN SAA NDA YÓO UXI ÍI SANDI’I NA YA KATYIÑU NA XI’IN YO. 
VITIN KÍXAA NA IXA TÀTAN XI’IN NA KUACHI XA SÀNDI’I KA’VI VE’E NA´NU NDAKANI NA NÚU 
NDO XA’A YA VA’A KOO YO, NA KÌ’IN KUE’E MÍI YO. 
VÍI NA KOO YO XI’IN NA ÑUU YO, NA TAXI NA NDEE XI’IN YO, NA KÓO YA KUXI YO, SAA 
NDÁKU KO IKI KUÑU YO KÁCHIÑU YO, KE’E YO VIKO A NDIKUATUN YO NÚU SAVI, VITIN 
KA’AN NA XA’A YA KÓO YA KUXI YO, YA VA’A SÍNI KOO NIMA YO, KACHIÑU YO, KÁTA YO, 
TIXA’A YO, TYI NA XÌI XÍTAN YO, VA’A NI XA’NU NA TYI XINDAA NA ÑA’A YAXI NA, TA VITIN NA 
KÚNDAA YO ÑA’A YAXI NA VALI SE’E YO TYI NA YO’O KUISO XI’IN ÑUU YO, TA NA SÍNA’A YO 
NA NDÁA KU’VA KÚXINA. ÑA IVA IYO ÑUU YO, TÁTAN SAVI XI’IN TÁTAN TAXI NA YA VA’A KOO 
INI YO TYI SANA’A NA YO NDA ÑA’A KU YA VA’A KAXI YO. 

 KÍVI KIXI NA ÑUU YA YO’O KE’E NA:  

ÌI. TAXI NA TÁTAN KO’O YO NA KÚVI TIKUXI TIXIN YO XI’IN NA VE’E YO, KITI SANA YO IYO 
VE’E XI’IN YO, TA TAXI NA ÑA YÁA TYI’IYO KO’O YO NU KUN TIXIN YO.  
UVI. XÁNI TIKU NA VALI XI’IN NA TATA- NANA NU XA XINIÑU’U NA KUTÁTAN NA. 
UNI. KIXI NA IXA TÀTAN KOTO NA MII NDO IYO YA ÑUU XIKA NI ÑU’U TA TAXI NA TÁTAN 
NDA’A NDO. 
KUMI. TYINDÉE NA NA SI’I IYO SE’E VALI, XI’IN NA VALI KÒO XIXI VA’A, A NA VALI KÚMANI 
NDÉE TA TAXI NA YÁA KUA’A XI’IN KITI IVA NDÍKIN XI’IN  NUNI NDA’A NDIKUU NA VE’EN NDO. 
U’UN.  SINA’A NA SAVA NA ÑUU, NA KUTU’VA KI’IN KU’VA NA YO, YA KUVI KÒO KUE’E KI’IN MII 
YO. 
IÑU. TA KIXAA KA YA VA’A KOO INI ÑA VE’E KA’NU NU KUTÁTAN NA IYO ÑUU ITANDA’YU XI’IN 
INKA TUKU YA VE’E NU KÁKU SE’E NA SI’I. 
UXA. TAXI NA UVI ITUN KÁKA KUIKO NA KÚ’VI YA ÑUU YUKU ÑU’U. 


